
ओ३म्
‘मनुष्यों द्वारा ईश्वर व जीवात्मा विषयक ज्ञान प्राप्ति की उपेक्षा क्यों?’
-मनमोहन कुमार आर्य, देहरादून।
[image: C:\Users\Manmohan\Desktop\Photo folder\dayanand.jpg]विश्व के वैज्ञानिक व अन्य धार्मिक व साम्प्रदायिक लोग आज भी ईश्वर, जीवात्मा और मूल अथवा कारण प्रकृति के यथार्थ स्वरूप को नहीं जानते। न जानना कोई बड़ी बात नहीं है, परन्तु जानने का प्रयास ही न करना और धन दौलत एकत्रित कर उससे शारीरिक सुख के साधन एकत्रित कर उनका भोग करना ही आज के मनुष्यों  के जीवन का मुख्य उद्देश्य बन गया है। आज जो तथाकथित विद्वान टीवी आदि पर कथा व प्रवचन आदि करते हैं, उनका रहन सहन देख कर लगता है कि यह भी कोई साधु-संत, त्यागी व योगी पुरुष न होकर सुख व ऐश्वर्य के भोगी ही हैं। विचार करने पर यह ज्ञात होता है यह उनकी अविद्या व मिथ्या ज्ञान है। विवेक शून्य होने के कारण वह जीवन भर ईश्वर, जीवात्मा व प्रकृति के यथार्थ स्वरुप के ज्ञान से अनभिज्ञ रहते हैं और भविष्य काल में मृत्यु को प्राप्त होकर नाना दुःख की भोग योनियों में विचरण करते हुए पशु, पक्षी व कीट पतंगों की भांति अपने मनुष्य जीवन में किये गये कर्मों का भोग करते हैं। सृष्टि की उत्पत्ति के बाद ईश्वर ने स्वयं ही मनुष्यों को इस संसार के यथार्थ ज्ञान से परिचित कराया था। परमात्मा द्वारा सृष्टि के आरम्भ में दिया गया ज्ञान ‘‘वेद” है। वेदों में ईश्वर, जीवात्मा, मनुष्य, पशु, पक्षी आदि सभी योनियों सहित सृष्टि व प्रकृति का यथार्थ और पूर्ण ज्ञान बीज रूप में व कुछ विषयों का ज्ञान किंचित विस्तार के साथ है। ईश्वर, जीवात्मा और प्रकृति शब्द व सत्तायें मनुष्य की कल्पनायें नहीं अपितु ईश्वर व वेद द्वारा मनुष्य को माता-पिता व आचार्य की तरह से बतायें व जनायें गये सृष्टि विषयक प्रमुख रहस्य हैं। महाभारत काल के बाद भारत के कुछ प्रभावशाली ब्राह्मणों व विद्वानों के आलस्य-प्रमाद के कारण वेद व इसकी सत्य व यथार्थ मान्यताओं और सिद्धान्तों का देश देशान्तर में प्रचार न होने के कारण समस्त विश्व में अविद्या का अंधकार छा गया जिसका कारण अविद्या का प्रचार प्रसार होना हुआ और आज भी संसार के लोग इस सृष्टि को यथार्थ रुप में जान नहीं सके हैं। यदि महाभारत काल के बाद वेदों का ज्ञान ब्राह्मणों व विद्वानों के आलस्य व प्रमाद के कारण विलुप्त व विकृत न हुआ होता तो संसार में सम्प्रति जितने भी अवैदिक मत वा धर्म आज प्रचलित हैं उन्हें अस्तित्व में आने की आवश्यकता ही न पड़ती अर्थात् वह आविर्भूत न होते। यह ऐसा ही है जैसे कोई व्यक्ति स्वास्थ्य के सभी नियमों का पूर्णतया पालन करे तो वह रूग्ण नहीं होता। रोग का कारण हमेशा कुपथ्य, वायु एवं जल का प्रदुषण व अशुद्ध भूमि में प्रदुषित जल व खाद से उत्पन्न विषाक्त अन्न व भोजन का सेवन ही होता है। अतः आज सारा संसार ईश्वर, जीवात्मा और प्रकृति के विषय मे अविद्या से ग्रस्त है। इस पर आश्चर्य यह है कि मनुष्य संसार में ऐसा लिप्त है कि उसकी जीवात्मा सत्य ज्ञान को प्राप्त करने में जागृत न होकर निद्राग्रस्त वा मरणासन्न ही दिखाई दे रही है। 

	ऋषि दयानन्द के जीवन पर दृष्टि डालने पर हमें ज्ञात होता है कि उनके माता-पिता, पूर्व के कुछ पूर्वजों व उनके समाज की भी यही स्थिति थी। पिता ने उन्हें जड़ पूजा ‘शिवरात्रि’ का व्रत करने की प्रेरणा व आज्ञा दी तो उनके बताये व्रत व पूजा के लाभों को सत्य मानकर उन्होंने समस्त विधानों का पालन किया परन्तु जब कुछ चूहों को सर्वशक्तिमान ईश्वर के प्रतीक शिव की मूर्ति शिवलिंग पर उसकी महत्ता को दृष्टि से ओझल कर उत्पात करते देखा तो उन्हें शिवलिंग के यथार्थ ईश्वर होने में सन्देह हो गया और उन्होंने आगे का अपना व्रत व कर्मकाण्ड छोड़कर मन में सच्चे शिव वा ईश्वर को जानने व प्राप्त करने का संकल्प धारण किया। इसके बाद वह अपने जीवन में ईश्वर के सत्य व यथार्थ स्वरुप को जानने में सफल हुए और उन्होंने ईश्वर के सच्चे स्वरुप का प्रचार व प्रसार कर सारे संसार को आलोकित भी किया। वर्तमान में व पूर्व भी सारा संसार ईश्वर के सत्य स्वरूप को जानने व प्राप्त करने की उपेक्षा करता रहा है परन्तु ऋषि दयानन्द इसके अपवाद क्यों थे? यह प्रश्न अवश्य विचारणीय है। इस प्रश्न का विचार करने पर हमें ऋषि दयानन्द की आत्मा व मन पर अन्य मनुष्यों की तुलना में भिन्न प्रकार के संस्कारों का होना विदित होता है। यदि उनके संस्कार भिन्न न होते तो फिर वह अपने माता-पिता व तत्कालीन आचार्यों के अनुशासन में उनके अनुकूल व अनुरुप कार्य ही करते। उनका ईश्वर के यथार्थ स्वरुप के ज्ञान व उपासना में उपेक्षा की स्थिति के विरुद्ध विद्रोह करना और सच्चे ईश्वर व शिव की प्राप्ति के लिए माता-पिता, कुटुम्ब, इष्ट-मित्र आदि का त्याग कर सत्य के अनुसंधान में देश भर में एक स्थान से दूसरे स्थान पर आना-जाना और ईश्वर विषयक सत्य ज्ञान प्राप्त करना उन्हें सामान्य मनुष्यों से पृथक कर एक श्रेष्ठ मनुष्य, महामानव, महापुरुष, जिज्ञासु, महात्मा की कोटि वाला मनुष्य सिद्ध करता है। यही कारण था कि उन्होंने सभी प्रकार के शारीरिक कष्टों का स्वेच्छा से वरण व सहन कर सत्य ज्ञान, विचार, मान्यताओं व सिद्धान्तों को जानने के लिए पुरुषार्थ व तप करने सहित ईश्वर की प्रेरणा से विद्या के स्रोत गुरु विरजानन्द सरस्वती का मथुरा में सान्निध्य प्राप्त कर उनसे अध्ययन किया और उसके परिणमस्वरुप वह विद्या व वेद ज्ञान के सरोवर में स्नान कर सके। इस विद्या को प्राप्त कर वह ईश्वर, जीवात्मा और संसार को यथार्थ रूप में जान सके। इससे पूर्व वह अनेक योग के गुरुओं के सम्पर्क में आकर उनसे योग की क्रियायें सीखकर उसका यथोचित व पूर्ण अभ्यास कर चुके थे जिसमें ईश्वर का साक्षात्कार करना भी सम्मिलित है। योग में उच्च गति एवं गुरु विरजानन्द से प्राप्त विद्या से उनका ज्ञान पूर्णता को प्राप्त हो गया था। अब उनके लिए जीवन का कोई कर्तव्य शेष नहीं था। वह ईश्वर को प्राप्त कर चुके थे और सृष्टि विषयक यथार्थ व आवश्यक समस्त ज्ञान उन्हें प्राप्त हो चुका था। वह मोक्ष द्वार पर थे जिसमें प्रवेश मृत्यु होने पर ही होता है। उन्हें उसकी प्रतीक्षा करनी ही शेष थी। इस स्थिति पर विचार कर ज्ञात होता है कि ईश्वर उनसे अन्य कार्य भी कराना चाहता था। विद्या की समाप्ति पर उनके गुरु ने उन्हें प्रदत्त आध्यात्म व परा विद्या का देश व विश्व में प्रचार कर अविद्या, अज्ञान, अन्धविश्वास व मिथ्या परम्पराओं को नष्ट व दूर करने में सहयोग करने को कहा। हमें गुरु विरजानन्द की स्वामी दयानन्द जी को इस प्रेरणा व अनुरोध के पीछे ईश्वर की प्रेरणा ही दृष्टिगोचर होती है। यह सिद्धान्त भी है कि साधु, सन्त व योगी जीवन में वही कार्य करते हैं जिसकी प्रेरणा उन्हें ईश्वर का ध्यान करते हुए हुआ करती है। अतः गुरु की आज्ञा को शिरोधार्य कर ऋषि दयानन्द ने देश व संसार से अविद्या व अन्धविश्वास दूर करने के लिए खण्डन-मण्डन रूपी अस्त्रों से अविद्या पर प्रहार किया जिसमें वह पूर्ण सफल हुए लगते हैं। आज भी उनका दिया हुआ ज्ञान सुलभ है जो अकाट्य एवं प्रमाणित है। यह ज्ञान उनके रचित सत्यार्थप्रकाश, ऋग्वेदादिभाष्यभूमिका, संस्कारविधि, आर्याभिविनय, ऋग्वेद भाष्य (सातवें मण्डल के इकसठवें सूक्त के दूसरे मंत्र तक) और यजुर्वेद भाष्य आदि ग्रन्थों सहित समस्त वेद, मनुस्मृति, दर्शन, उपनिषद, ज्योतिष के ग्रन्थ, अष्टाध्यायी-महाभाष्य ग्रन्थ, निरुक्त आदि ग्रन्थों से निर्मित समस्त वैदिक साहित्य में विद्यमान है जिसका अध्ययन कर इस संसार सहित ईश्वर व जीवात्मा का यथार्थ व निभ्र्रान्त ज्ञान प्राप्त किया जा सकता है। 

	वैदिक साहित्य का अध्ययन करने पर यह तथ्य प्रकाशित होते हैं कि जीवात्मा अविनाशी, अनादि, नित्य व अमर होने के कारण पूर्वजन्मों की मनुष्य योनियों में किए हुए शुभाशुभ कर्मों का फल भोगने के लिए ईश्वर की कृपा से जन्म पाता रहता है। मनुष्य जीवन का उद्देश्य पूर्व कर्मों का भोग करने सहित वैदिक जीवन पद्धति के अनुसार शास्त्रों का अध्ययन कर योगाभ्यास वा ईश्वर की स्तुति, प्रार्थना, उपासना, अग्निहोत्र-यज्ञ, पितृ-अतिथि-बलिवैश्वदेव यज्ञ करते हुए परोपकार आदि कर्मों को करना है। ऐसा जीवन व्यतीत कर ही मनुष्य परजन्म में देव कोटि का मनुष्य बन कर वैदिक रीति से साधना करते हुए मोक्ष का अधिकारी होता है। ऋषि दयानन्द व उनके प्रमुख अनुयायियों का जीवन ऋषि की मान्यता और सिद्धान्तों के अनुसार ही व्यतीत हुआ जो हमारे व समस्त विश्व के लोगों के लिए आदर्श एवं पे्ररक उदाहरण हैं। इसके विपरीत अन्य सभी जीवन शैलियों व मत-सम्प्रदायों की शरण में जाने से जीवन के लक्ष्य ‘धर्म, अर्थ, काम व मोक्ष अथवा अभ्युदय व निःश्रेयस’ की प्राप्ति का होना असम्भव है। यहां यह भी उल्लेख करना समीचीन होगा कि अनेकानेक सम्प्रदायों में विभाजित आज का समाज महर्षि दयानन्द की मानव व प्राणीमात्र की हितकारी विचारधारा व जीवन पद्धति के प्रचार में अपने अज्ञानमूलक विरोधों के कारण बाधक बना हुआ है जिससे मनुष्य जन्म-मरण के चक्र व बन्धनों में फंसे हुए हैं। यह बन्धन अविद्या का नाश, विद्या की उन्नति व आचरण करके ही काटे जा सकते हैं जिसका उपाय महर्षि दयानन्द ने अपने ग्रन्थों में बताया है। वेद व वैदिक साहित्य का अध्ययन कर भी मनुष्य महर्षि दयानन्द के द्वारा प्रचारित निष्कर्षों पर पहुंचता है। अतः संसार के सभी मनुष्यों, सम्प्रदायों व मतों को महर्षि दयानन्द की वैदिक विचारधारा में बाधक न बन कर स्वयं उसका प्रचार कर पुण्य अर्जित कर अपने जीवन को सफल करना चाहिये। इस पर  बहुत कुछ लिखा व कहा जा सकता है। हम समझते हैं विद्वतगण संकेत से ही सब कुछ जान लेते हैं। और अधिक विसतार न कर इस लेख को विराम देते हैं। ओ३म् शम्। 
-मनमोहन कुमार आर्य
पताः 196 चुक्खूवाला-2
देहरादून-248001
फोनः09412985121
ओ३म्
-आर्यसमाज लक्ष्मण-चौक, देहरादून का साप्ताहिक सत्संग-
‘मनुष्य का शरीर देव मन्दिर है रोग मन्दिर नहीं’
-मनमोहन कुमार आर्य, देहरादून।
[image: G:\aryasamaj laxmanchowk\IMG_20161016_095221.jpg]आज रविवार होने के कारण हमें आर्यसमाज लक्ष्मण चौक, देहरादून के साप्ताहिक सत्संग में कुछ समय कि लिए भाग लेने का अवसर मिला। जब हम पहुंचें तो वहां यज्ञ समाप्त हो चुका था। भजन चल रहे थे जिसके प्रस्तुतकर्त्ता थे सहारनपुर के आर्य भजनोपदेशक श्री आजाद सिंह लहरी जी। इसके बाद देहरादून में निवास करने वाले आर्य कवि श्री वीरेन्द्र कुमार राजपूत जी ने अपनी स्वरचित एक कविता का पाठ किया। श्री राजपूत जी ने यजुर्वेद, सामवेद एवं अथर्ववेद का काव्यानुवाद किया है, इसके साथ ही पं. गुरुदत्त जी व वीर बन्दा बैरागी के जीवन पर काव्य रचनायें करने के साथ ईश्वर भक्ति के गीतों के संग्रह भी प्रकाशित किये हैं। आज सुनाई उनकी कविता के बोल इस प्रकार थे ‘हम करें रोज आपकी स्तुति प्रभु जी प्यारे, जगदीश्वर भी तुम ही हो हमारे। निज कर्म सुगन्धित उत्कृश्ट धनों से पूर्ण आप हो, हम प्रभु जी आये द्वार तिहारे। जगदीश्वर हो तुम हमारे। हम करें रोज स्तुति प्रभु जी प्यारे।’

श्री राजपूत जी की कविता के बाद मुख्य प्रवचन डॉ. विनोद कुमार शर्मा, आर्य विद्वान एवं प्राकृतिक चिकित्सक का हुआ। श्री शर्मा ने आजकल देहरादून और देश के अनेक भागों में महामारी की तरह फैले डेंगू और चिकनगुनिया आदि रोगों की चर्चा कर कहा कि यह रोग आजकल अनेक स्थानों पर फैल रहा है। हमारे चिकित्सक इन रोगों का समाधान खोज रहे हैं। एलोपैथी चिकित्सा पद्धति में इन रोगों का उपचार न के बराबर है। एलोपैथी में अनेक रोगों की केवल रोकथाम ही की जाती है, उपचार से वह रोग ठीक नहीं होते। इन रोगों में उन्होंने उच्च रक्त चाप, मधुमेह, थाइराइड, डिप्रेशन आदि की चर्चा की। उन्होंने कहा कि एलोपैथी चिकित्सा पद्धति में उच्च रक्त चाप को रोकने के उपाय हैं परन्तु उसे ठीक करने के उपाय नहीं हैं। यदि आप एलॉपथी के चिकित्सक से पूछें कि रोग कितने समय में ठीक होगा तो वह आपको कहेगा कि यह रोग कभी ठीक नहीं होंगे। यह तो लाइफ टाइम वा आजीवन रहने वाले रोग हैं। उन्होंने कहा कि हमारे पुराने वैद्य रोगों का उपचार कर उसे जड़ से समाप्त कर देते थे। विद्वान वक्ता ने कहा कि एलोपैथी के चिकित्सक आहार में सुधार व उसका नियंत्रण न कर सभी बातों के लिए नाना प्रकार की दवाओं का सेवन करने का परामर्श देते हैं। उन्होंने कहा कि हमारा शरीर रोग मन्दिर नहीं अपितु देव मन्दिर है। इस देव मन्दिर से हम ईश्वर की साधना, उपासना व पूजा आदि करते है। डॉ. शर्मा ने कहा कि यदि शरीर में रोग आदि आ जायें तो रोगी मनुश्य का ईश्वर की साधना व उपासना में मन नहीं लगता है। उन्होंने कहा कि यज्ञ श्रेश्ठतम् कर्म है। इसके द्वारा भी हम अनेक रोगों को ठीक कर सकते हैं। डेंगू का उपचार बताते हुए आपने कहा कि नीम, तुलसी, गलोय, काली मिर्च, पपीते के पत्ते आदि की यज्ञ में आहुति देने और रोगी को इन पदार्थों का काढ़ा बना कर पिला देने से डेंगू रोग ठीक हो जाता है। उन्होंने श्रोताओं से पूछा कि जब यज्ञ एक श्रेश्ठतम कर्म है तो क्या इससे डेंगू रोग ठीक नहीं होगा? यज्ञ से सुगर व बीपी आदि रोग भी अवश्य ठीक किये जा सकते हैं। 

डॉ. विनोद शर्मा जी ने कहा कि अशोक वृक्ष की पत्तियों से यज्ञ करने से वातावरण ठण्डा हो जाता है। महिलाओं के श्वेत प्रदर आदि अनेक रोगों में इसका व अशोकारिश्ट का सेवन कराने से रोग ठीक हो जाता है। विद्वान वक्ता ने कहा कि हवन के अनेक लाभों में से एक लाभ रोग को न होने देना और यदि रोग हो गया हो तो उसे ठीक करना भी होता है। आपने मारीशस की अपनी विगत यात्रा में मधुमेह रोग के एक अति वृद्धि रोगी को केवल हवन व मधुमेह में सहायक वनस्पतियों के काढ़े को पिलाकर ठीक कर दिया था। उस व्यक्ति की नेत्र ज्योति में भी इन उपायों से आंशिक सफलता प्राप्त हुई थी। आपने कहा कि आधुनिक अंग्रेजी चिकित्सा पद्धति अनेक रोगों को ठीक नहीं कर पा रही है जिससे मनुश्य खोखला होता जा रहा है। कार्यक्रम का संचालन आर्यसमाज के युवा पुरोहित द्वारा किया गया। सत्संग में आर्यसमाज द्वारा संचालित जूनियर हाईस्कूल की कन्यायें एवं आर्य स्त्री-पुरुश बड़ी संख्या में उपस्थित थे। 

यह बता दें कि आर्यसमाज लक्ष्मण चौक देहरादून ऋशि भक्त श्री जयराम सिंह ओबेराय जी द्वारा स्थापित आर्यसमाज है। इसका भवन हमारे पूर्व मित्र व सिविल इजीनियर स्व. श्री नागियां जी ने अपने दिशा निर्देश में बनवाया था। इसकी यज्ञशाला विशेश है जिसमें यज्ञ का धुआं बाहर निकल जाता है और भवन के अन्दर नहीं रुकता। श्री जयराम सिंह ओबेराय देहरादून के प्रसिद्ध आर्यनेता थे। सन् 1962 में आप देहरादून के धामावाला आर्यसमाज के प्रधान थे जब चीन ने आक्रमण कर दिया था। आपने धनसंग्रह की अपील की थी। जो धन एकत्रित हुआ उससे आपने सोने की एक बड़ी सामान्य आकार वाली तलवार बनाकर आर्यसमाज के प्रतिनिधि मण्डल के साथ दिल्ली जाकर तत्कालीन रक्षा मंत्री श्री यशवन्त राव चव्हाण जी को भेंट की थी। श्री धर्मेन्द्र सिंह आर्य उन दिनों आपके साथ आर्यसमाज के यशस्वी मंत्री होते थे। यह भी बता दें कि आप पर स्थानीय समाज के कुछ पुराने लोगों ने कुछ चारित्रिक आरोप लगाये थे जिनसे खिन्न होकर आपने आर्यसमाज की स्थापना की जो आज देहरादून का नगर के बीच उत्तम आर्यसमाज है। श्री के.पी. सिंह जी इस समाज के प्रधान हैं जो कि वर्तमान राज्य विद्युत आयोग के वरिश्ठ सदस्य हैं। आपका हमसे बहुत प्रेम है। आयु में वह हमारे समान ही हैं। एक योग्य प्रशासक होने के कारण हमें उन से मिलकर और उनकी ऋशिभक्ति देखकर हार्दिक प्रसन्नता होती है। 

हमें लगता है कि आज का हमारा पूर्वान्ह का समय अच्छा व्यतीत हुआ। अनेक ऋशिभक्तों के दर्शन हुए। हम आजकल जहां भी जाते हैं तो लोग हमारा लेखन कार्य के कारण वाणी द्वारा सम्मान करते हैं। हमें नहीं लगता कि हम इसके अधिकारी हैं। यह सब ईश्वर और ऋशि की देन हैं। ओ३म् शम्। 	
-मनमोहन कुमार आर्य

